
Dikjarazzjoni bil-miktub dwar  il-ksur tad-drittijiet fundamentali tad-detenuti fl-Unjoni 
Ewropea

Il-Parlament Ewropew,

– wara li kkunsidra l-Pjan ta’ Azzjoni ta' Stokkolma,

– wara li kkunsidra l-Artikolu 123 tar-Regoli ta' Proċedura tiegħu,

A. billi n-numru ta’ persuni li jinsabu detenuti fi Istat Membru ieħor apparti dak tagħhom 
qiegħed dejjem jiżdied u li l-kondizzjonijiet tad-detenzjoni jvarjaw b’mod konsiderevoli 
bejn Stat Membru u ieħor,

B. billi l-UE qed taffaċċja problemi ta’ ħabsijiet ippopolati żżejjed,

C. billi l-mekkaniżmu nazzjonali għall-prevenzjoni tat-tortura u t-trattament ħażin tal-
priġunieri previst fil-Protokoll Fakultattiv tal-Konvenzjoni Kontra t-Tortura (OPCAT) tat-
18 ta’ Diċembru 2002 ma ġiex implimentat mill-Istati Membri kollha,

D. billi l-Kummissjoni qed tippjana li tippreżenta Green Paper dwar il-kwistjonijiet tad-
detenzjoni fl-UE, 

1. Jistieden lill-Kummissjoni tiġbor informazzjoni dwar il-kondizzjonijiet ta’ detenzjoni fl-
Istati Membri kollha u kwalunkwe każ ta’ ksur tad-drittijiet fundamentali tad-detenuti 
filwaqt li jiġi rrispettat il-principju tas-sussidjarjetà; 

2. Jitlob lill-Kummissjoni tiddefinixxi l-istandards minimi komuni tad-detenzjoni, sabiex 
jiġu applikati fl-Istati Membri kollha;

3. Jistieden lill-Istati Membri jimplimentaw mekkaniżmi nazzjonali ta' superviżjoni 
indipendenti b’mod effettiv u indipendenti għall-ħabsijiet u ċ-ċentri ta’ detenzjoni;

4. Jistieden lill-Kummissjoni tħeġġeġ lill-Aġenzija tal-Unjoni Ewropea għad-Drittijiet 
Fundamentali biex taġixxi favur il-prevenzjoni tal-ksur tad-drittijiet fundamentali tad-
detenuti; 

5. Jistieden lill-Istati Membri jagħtu d-dritt tal-aċċess lill-MEPs għall-ħabsijiet u ċ-ċentri ta’ 
detenzjoni mingħajr xkiel;

6. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni, lill-Kunsill, lill-Istati Membri u lill-parlamenti tal-
Istati Membri.


